
Annotatsiya:Mazkur maqolada bo‘lajak tarbiyachilarda badiiy tafakkurni rivojlantirishning 
pedagogik shart-sharoitlari xalq og‘zaki ijodi vositasida ta’lim jarayonini takomillashtirish nuqtayi 
nazaridan tahlil etilgan. Tadqiqotda badiiy tafakkur tushunchasining pedagogik mazmuni, uning 
bo‘lajak tarbiyachining kasbiy tayyorgarligidagi o‘rni hamda xalq og‘zaki ijodining mazkur sifatni 
rivojlantirishdagi didaktik imkoniyatlari ochib berilgan. Xalq pedagogikasi manbalari, xususan, 
ertak, maqol, topishmoq, afsona, rivoyat va dostonlarning obrazlilik, ramziylik, assotsiativlik, 
emotsional-estetik ta’sir va ijodiy talqin imkoniyatlari badiiy tafakkurning tarkibiy jihatlarini 
rivojlantirishga xizmat qilishi asoslangan. Shuningdek, mazmuniy, metodik-texnologik, 
motivatsion, refleksiv va ijodiy-muhitga oid pedagogik shart-sharoitlar tizimlashtirilgan. Maqolada 
bo‘lajak tarbiyachilarni tayyorlash jarayonida folklor materiallaridan reproduktiv emas, balki 
interpretativ va ijodiy faoliyat asosida foydalanish zarurligi asoslab berilgan. 

Kalit so‘zlar: badiiy tafakkur, folklor, obrazli tafakkur, ijodkorlik, estetik idrok, kreativlik, 
kasbiy tayyorgarlik 

 
Аннотация:В данной статье педагогические условия развития художественного 

мышления у будущих воспитателей проанализированы с точки зрения совершенствования 
образовательного процесса посредством средств народного устного творчества. В 
исследовании раскрыты педагогическое содержание понятия художественного мышления, 
его роль в профессиональной подготовке будущего воспитателя, а также дидактические 
возможности народного устного творчества в развитии данного качества. Обосновано, что 
источники народной педагогики, в частности сказки, пословицы, загадки, легенды, предания 
и эпосы, благодаря возможностям образности, символичности, ассоциативности, 
эмоционально-эстетического воздействия и творческой интерпретации служат развитию 
структурных компонентов художественного мышления. Также систематизированы 
содержательные, методико-технологические, мотивационные, рефлексивные и творческо-
средовые педагогические условия. В статье обоснована необходимость использования 
фольклорных материалов в процессе подготовки будущих воспитателей не репродуктивно, а 
на основе интерпретативной и творческой деятельности. 

Ключевые слова: художественное мышление, фольклор, образное мышление, 
творчество, эстетическое восприятие, креативность, профессиональная подготовка. 

Abstract: This article analyzes the pedagogical conditions for developing artistic thinking 
in future preschool educators through the use of folklore in the educational process. The study 
examines the pedagogical essence of artistic thinking, its role in the professional preparation of 
future educators, and the didactic potential of folklore in developing this quality. It is argued that 
fairy tales, proverbs, riddles, legends, narratives and epics, through imagery, symbolism, associative 
meaning, emotional-aesthetic influence and opportunities for creative interpretation, contribute to 
the development of the structural components of artistic thinking. The article systematizes content-
related, methodological-technological, motivational, reflective and creative-environmental 
pedagogical conditions. The necessity of using folklore materials not only reproductively but also 
through interpretative and creative activities in the professional preparation of future educators is 
substantiated. 

Keywords: artistic thinking, folklore, figurative, thinking, creativity, aesthetic perception, 
professional preparation. 

 
Kirish 
Bugungi kunda maktabgacha ta’lim tizimida tarbiyachilarga qo‘yiladigan talablar ortib 

bormoqda. Zamonaviy tarbiyachi pedagogik bilim va ko‘nikmalar bilan birga, ijodiy va estetik 
qobiliyatlarga ham ega bo‘lishi kerak. Chunki maktabgacha yoshdagi bolalarning tasavvuri, nutqi, 
fikrlashi va ijodiy qobiliyatlarini rivojlantirishda tarbiyachining ijodkorligi muhim ahamiyatga ega. 

UNESCOning 2024-yilda e’lon qilingan Madaniyat va san’at ta’limi bo‘yicha Framework 
hujjatida san’at va madaniyatni ta’lim jarayoniga kiritish bolalarda ijodkorlik, tanqidiy fikrlash, 
empatiya va ijtimoiy-emotsional ko‘nikmalarni rivojlantirishga yordam berishi ta’kidlangan [1]. 
Shu sababli bo‘lajak tarbiyachilarni tayyorlash jarayonida ularning badiiy-estetik qobiliyatlarini 
rivojlantirish muhim vazifalardan biri hisoblanadi. 

Maktabgacha ta’lim sifatini oshirishda pedagoglarning kasbiy tayyorgarligi ham muhim 
o‘rin tutadi. UNESCO hisobotlarida erta bolalik ta’limi sifatini ta’minlashda pedagoglarni yaxshi 
tayyorlash va ularning kasbiy salohiyatini rivojlantirish zarurligi qayd etilgan [2]. 

O‘zbekistonda ham maktabgacha ta’lim tizimini rivojlantirish va pedagog kadrlar 
tayyorlashga katta e’tibor berilmoqda. O‘zbekiston Respublikasi Prezidentining 2023-yil 26-
maydagi PF-79-son Farmonida maktabgacha va maktab ta’limi tizimini takomillashtirish, ta’lim va 
tarbiya jarayonlarining uzviyligini ta’minlash bilan bog‘liq vazifalar belgilangan [3]. 

Bu jarayonda xalq og‘zaki ijodi muhim pedagogik vosita bo‘lib xizmat qiladi. Ertak, maqol, 
topishmoq, afsona, rivoyat va doston kabi folklor namunalari xalqning hayotiy tajribasi, axloqiy 
qarashlari va estetik qadriyatlarini aks ettiradi. M.J. Mutalipovaning tadqiqotlarida ham xalq 
pedagogikasi va milliy merosdan ta’lim-tarbiya jarayonida foydalanishning ahamiyati ko‘rsatib 
berilgan [4]. 

Badiiy tafakkur bo‘lajak tarbiyachining kasbiy tayyorgarligida muhim o‘rin tutadi. U 
voqelikni obrazli idrok etish, badiiy mazmunni tushunish, unga baho berish va ijodiy yechimlar 
topishda namoyon bo‘ladi. Shu sababli bo‘lajak tarbiyachilarda badiiy tafakkurni rivojlantirish 
ularning kelajakdagi pedagogik faoliyatiga tayyorgarligining muhim qismidir. 

Biroq xalq og‘zaki ijodidan foydalanishning o‘zi badiiy tafakkurni rivojlantirish uchun 
yetarli emas. Buning uchun folklor namunalarini ta’lim jarayoniga to‘g‘ri kiritish, samarali 
metodlardan foydalanish, talabalarning ijodiy faolligini oshirish va mustaqil fikrlashiga imkon 
yaratish zarur. 

Shundan kelib chiqib, mazkur tadqiqotning asosiy muammosi xalq og‘zaki ijodi vositasida 
bo‘lajak tarbiyachilarda badiiy tafakkurni rivojlantirish uchun zarur pedagogik shart-sharoitlarni 
aniqlashdan iborat. Tadqiqot maqsadi – xalq og‘zaki ijodi vositasida bo‘lajak tarbiyachilarda badiiy 
tafakkurni rivojlantirishning pedagogik shart-sharoitlarini nazariy jihatdan asoslash orqali oliy 
ta’lim muassasalarida bo‘lajak tarbiyachilarni kasbiy tayyorlash jarayoni tashkil etishdan iborat. 

Metodologiyasi 
Tadqiqot jarayonida ilmiylik, tizimlilik va obyektivlik tamoyillariga amal qilindi. Tadqiqot 

obyekti sifatida oliy ta’lim muassasalarida bo‘lajak tarbiyachilarni kasbiy tayyorlash jarayoni 

tanlandi. Tadqiqot predmeti – xalq og‘zaki ijodi vositasida bo‘lajak tarbiyachilarda badiiy 
tafakkurni rivojlantirishning mazmuni, shakllari, metodlari va pedagogik shart-sharoitlari tashkil 
etdi. 

Ishni bajarishda pedagogik va psixologik adabiyotlarni nazariy tahlil qilish, qiyosiy tahlil, 
tizimlashtirish, umumlashtirish, pedagogik kuzatish hamda ilmiy-metodik manbalarni o‘rganish 
metodlaridan foydalanildi. Badiiy tafakkurning pedagogik mohiyati quyidagi tarkibiy komponentlar 
asosida o‘rganildi: 

 obrazlilik – voqelikni aniq tushunchalar bilan bir qatorda obraz va timsollar orqali idrok 
etish; 

 assotsiativlik – turli obraz, hodisa va tushunchalar o‘rtasida mazmuniy bog‘lanishlar hosil 
qilish; 

 emotsional-estetiklik – badiiy hodisaga hissiy munosabat bildirish va uning estetik qiymatini 
anglash; 

 interpretativlik – badiiy matn mazmunini mustaqil talqin qilish; 
 ijodiylik – mavjud obraz va syujetlardan foydalanib yangi g‘oya, vaziyat yoki badiiy yechim 

yaratish; 
 refleksivlik – o‘zining badiiy idroki va ijodiy faoliyatini tahlil qila olish. 

Natijalar 
Nazariy tahlillar va empirik kuzatishlar natijasida bo‘lajak tarbiyachilarda badiiy tafakkurni 

rivojlantirishga xizmat qiluvchi quyidagi beshta asosiy pedagogik shart-sharoit tizimlashtirildi: 
1. Mazmuniy shart-sharoit: Folklor materiallari ta’lim mazmuniga tizimli ravishda kiritilib, 

ularning badiiy-estetik, pedagogik va milliy-madaniy imkoniyatlari ochib berilishi zarur. 
Ertak, maqol, topishmoq, afsona, rivoyat va dostonlar oddiy axborot sifatida emas, balki 
didaktik resurs sifatida integratsiya qilinadi. 

2. Motivatsion shart-sharoit: Talabalarning folklor materiallari bilan ishlashga qiziqishini 
oshirish va mustaqil ijodiy faoliyatga ichki ehtiyojini shakllantirish talab etiladi. 
Reproduktiv topshiriqlar o‘rniga ochiq turdagi muammoli savollardan foydalaniladi [5]. 

3. Metodik-texnologik shart-sharoit: Reproduktiv metodlardan tashqari muammoli, interaktiv, 
loyihaviy, rolli va ijodiy metodlardan (sahnalashtirish, klaster, aqliy hujum, pedagogik 
vaziyat modellashtirish) tizimli foydalanish lozim. 

4. Ijodiy-muhit shart-sharoiti: Talaba o‘zining badiiy talqini va ijodiy g‘oyalarini erkin ifoda 
eta oladigan, xatoni rivojlanish imkoniyati sifatida qabul qiladigan psixologik-pedagogik 
muhit yaratilishi kerak [1]. 

5. Refleksiv shart-sharoit: Talabaning o‘z badiiy-idroki, ijodiy faoliyati va pedagogik 
qarorlarini muntazam tahlil qilishi ta’minlanishi lozim.  

Aniqlangan shart-sharoitlar o‘zaro bog‘liq holda amalga oshirilishi lozim. Ularning izchil 
qo‘llanilishi quyidagi pedagogik jarayonni shakllantiradi: 

Folklor materiali – badiiy idrok – obrazli tahlil – ijodiy interpretatsiya – pedagogik 
modellashtirish – mustaqil ijodiy mahsulot – refleksiya. 

Mazkur ketma-ketlik folklor materialini o‘zlashtirishdan boshlab, uni mustaqil ijodiy va pedagogik 
faoliyatda qo‘llashgacha bo‘lgan jarayonni ifodalaydi. 

Muhokama 
Mavjud ilmiy-metodik manbalarni tahlil qilish shuni ko‘rsatadiki, xalq og‘zaki ijodi 

maktabgacha ta’limda asosan axloqiy tarbiya, milliy qadriyatlarni shakllantirish va bolalarning 
nutqiy rivojlanishi bilan bog‘liq holda tadqiq etilmoqda. Masalan, so‘nggi tadqiqotlarda ertak, 
maqol, qo‘shiq, afsona va dostonlarning maktabgacha yoshdagi bolalarning emotsional-intellektual 
rivojlanishi hamda milliy o‘zlikni anglashiga ta’siri tahlil qilingan [6]. Shuningdek, folklor 
hikoyalari va matallarni interaktiv ta’lim texnologiyalari bilan uyg‘unlashtirish bolalarning ijodiy 
tafakkurini rivojlantirish imkoniyatiga ega ekanligi qayd etilmoqda [7]. 

Biroq mazkur yondashuvni bo‘lajak tarbiyachilarning kasbiy tayyorgarligi bilan bog‘lash, 
ya’ni avvalo tarbiyachining o‘zida badiiy tafakkur va folklor bilan ishlash kompetensiyasini 
rivojlantirish masalasi alohida pedagogik muammo sifatida qaralishi lozim. Bu fikr zamonaviy 

xalqaro yondashuvlar bilan ham uyg‘unlashadi. UNESCO madaniyat va san’at ta’limini barcha 
ta’lim bosqichlariga, jumladan, erta bolalik ta’limiga integratsiya qilishni, pedagoglar 
tayyorgarligida esa madaniyat va san’at bilan ishlash kompetensiyalarini kuchaytirishni tavsiya 
etadi [9]. 

Shuningdek, 2026-yilda chop etilgan maktabgacha ta’lim pedagoglarini tayyorlashga oid 
xalqaro tadqiqotlarda ham badiiy ijodkorlikni rivojlantirish bo‘lajak maktabgacha ta’lim 
pedagoglarining badiiy tafakkuri, estetik sezgirligi va bolalar bilan san’atga oid faoliyatni tashkil 
etish kompetensiyasi bilan bog‘lanishi ko‘rsatilgan [8]. Shu asosda aytish mumkinki, bo‘lajak 
tarbiyachilarda badiiy tafakkurni rivojlantirishni faqat san’atga oid fanlarning vazifasi sifatida 
ko‘rish tor yondashuv bo‘lib, u pedagogik tayyorgarlikning turli komponentlarini birlashtiruvchi 
kompleks jarayon sifatida tashkil etilishi zarur. 

Xulosa 
Bo‘lajak tarbiyachilarda badiiy tafakkurni rivojlantirish zamonaviy maktabgacha ta’lim 

uchun muhim kasbiy-pedagogik vazifalardan biridir[10]. Badiiy tafakkur tarbiyachining bolalar 
bilan badiiy-estetik faoliyatni tashkil etishi, folklor materiallarini yosh xususiyatlariga 
moslashtirishi, ijodiy pedagogik vaziyatlar yaratishi va bolalarning tasavvur hamda ijodkorligini 
rag‘batlantirishiga xizmat qiladi. 

Tadqiqot natijalari xalq og‘zaki ijodi badiiy tafakkurni rivojlantirish uchun mazmunan boy 
va milliy-madaniy jihatdan muhim pedagogik vosita ekanligini ko‘rsatdi. Ertak, maqol, topishmoq, 
afsona, rivoyat va dostonlarning obrazlilik, ramziylik, emotsional-estetik ta’sir hamda ijodiy talqin 
imkoniyatlari bo‘lajak tarbiyachilarning badiiy tafakkurini shakllantirishda samarali qo‘llanishi 
mumkin. 

Biroq folklor materiallarining o‘zi badiiy tafakkur rivojlanishini avtomatik tarzda 
ta’minlamaydi. Buning uchun ta’lim mazmunining maqsadli tashkil etilishi, talabaning motivatsion 
faolligi, ijodiy va interaktiv metodlarning qo‘llanilishi, erkin ijodiy muhitning yaratilishi hamda 
refleksiv faoliyatning yo‘lga qo‘yilishi zarur. 
Shu jihatdan bo‘lajak tarbiyachilarda badiiy tafakkurni rivojlantirishning samarali pedagogik 
modeli folklor materiali – badiiy idrok – obrazli tahlil – ijodiy interpretatsiya – pedagogik 
modellashtirish – ijodiy mahsulot – refleksiya izchilligiga asoslanishi maqsadga muvofiq. 

Kelgusidagi tadqiqotlarda mazkur pedagogik shart-sharoitlarning samaradorligini tajriba-
sinov ishlari orqali aniqlash, badiiy tafakkurning mezonlari va ko‘rsatkichlarini ishlab chiqish 
hamda uning rivojlanish darajalarini diagnostika qilish muhim ilmiy vazifa sifatida belgilanadi. 

Microsoft Word dasturida Times New 

ingliz va rus tillarda berilishi lozim. 

4. Keyingi qatordan o‘zbek, ingliz va rus 
tillarida 60 so‘zdan iborat annotatsiya 
beriladi. 

5. Keyingi qatordan 7-10 ta o‘zbek, ingliz 
va rus tillarida kalit so‘zlar beriladi. 

6. Keyingi qatordan asosiy matn 
boshlanadi va maqola 4 qismdan iborat 
bo’ladi: Mavzuning dolzarbligi. 
Metodlar va oʻrganilganlik darajasi. 
Tadqiqot natijalari. Xulosa.  

7. Maqolalar ilmiy ahamiyatga ega bo‘lib, 
ulardagi fakt va fikrlar asoslangan 
hamda mustaqil ma’no kasb etishi lozim, 
plagiat holati taqiqlanadi. Muallif 
foydalanilgan adabiyotlarni aniq 
ko‘rsatishi, olingan iqtiboslarning aniq 
manbalarini keltirishi lozim. 

8. Web of science hamda Scopus tizimidagi 
jurnallardan iqtiboslar olish maqsadga 
muvofiqdir. 

9. Iqtiboslar matn ichida [1, 25] beriladi. 
Adabiyotlarning to‘liq ro‘yxati asosiy 
matndan so‘ng alifbo tartibida 
ko‘rsatilishi lozim.     

